
                           ᑐᓴᒐᒃᓴᖅ 
 
 

ᓯᕗᓕᖅᑎ ᑐᓴᖅᑎᑦᓯᕗᖅ ᓄᓇᕗᒥ ᐃᖅᑲᖅᑐᐃᔨᓕᕆᔨᒃᑯᑦ 
ᐱᒋᐊᖅᑎᑕᖏᓐᓂᒃ ᐱᖃᑎᒋᓪᓗᒋᑦ ᒐᕙᒪᑐᖃᒃᑯᑦ ᒥᓂᔅᑕᖓᑦ 

 

ᐃᖃᓗᐃᑦ, ᓄᓇᕗᑦ ᒪᐃ 10, 2001 - ᓯᕗᓕᖅᑎ ᐹᓪ ᐅᑲᓕᖅ ᑲᑎᖃᑎᖃᓚᐅᕐᒪᑦ 
ᑲᓇᑕᒥ ᐃᖅᑲᖅᑐᐃᔨᓕᕆᔨᒃᑯᑦ ᒥᓂᔅᑕᖓᓐᓂᒃ ᐋᓐ !ᒪᒃᓕᓛᓐ Anne McLellan  
ᐅᖃᐅᓯᖃᖅᑐᑎᒃ ᒫᓐᓇᒫᖑᓚᐅᖅᑐᖅ ᖃᓄᐃᓕᐅᕈᑕᐅᓚᐅᖅᑐᒥᒃ ᐊᕕᒃᑐᖅᓯᒪᓂᑦᑎᓐᓂ. 

“ᑕᒪᓐᓇ ᓯᕗᓪᓕᖅᐹᖑᓚᐅᕐᒪᑦ ᑲᑎᒪᖃᑎᒋᔪᓐᓇᖅᓯᔭᕋᓂ ᒥᓂᔅᑕ ᒪᒃᓕᓚᓐ ᑕᐃᒪᙵᓂᒃ 
ᐱᓕᕆᐊᖃᓕᓚᐅᕐᒪᑦ ᐊᒻᒪᓗ ᑕᒪᓐᓇ ᐱᕕᒃᓴᕆᔪᓐᓇᓚᐅᕋᒃᑯ ᑐᓴᖅᑎᑦᑐᒍ 
ᖃᓄᐃᓕᐅᕈᑎᑦᑎᓐᓂᒃ ᐱᓕᕆᐊᕆᒐᓱᐊᖅᑕᑦᑎᓐᓂᒃ ᓄᓇᕗᒥ ᐃᖅᑲᖅᑐᐃᓂᓕᕆᔨᒃᑯᑦ,” 
ᓯᕗᓕᖅᑎ ᐅᖃᓚᐅᖅᑐᖅ. 

ᐅᖃᐅᓯᐅᓚᐅᖅᑐᑦ ᐃᓚᖃᖅᑐᑦ ᓄᓇᕗᒥ ᐃᖅᑲᖅᑐᐃᕕᓕᕆᓂᖅ, ᑎᒃᑯᐊᖅᑕᐅᓂᖓ 
ᐱᖓᔪᒋᔭᐅᒐᔭᖅᑐᖅ ᐃᖅᑲᖅᑐᐃᔨᓄᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᑦ, ᓄᑖᖅ 
ᒐᕙᒪᑐᖃᒃᑯᑦ ᐅᑭᐅᑭᓗᐊᖅᑐᑦ ᐱᕋᔭᖃᑦᑕᕐᓂᖏᓐᓄᑦ ᐱᖁᔭᑦ, ᐊᒻᒪᓗ 
ᐊᔪᐃᓐᓇᕆᐊᒃᑲᓐᓂᕈᑎᖃᕐᓂᕐᒧᑦ ᑭᒡᒐᖅᑐᐃᔨᖃᒃᑲᓐᓂᕆᐊᖃᕐᓂᖅ ᐅᑭᐅᖅᑕᖅᑐᒧᑦ. 

“ᖁᕕᐊᓱᓚᐅᖅᑐᖓ ᑐᓴᕆᐊᒃᓴᖅ ᑖᒃᑯᐊ ᑲᓇᑕᒥ ᐃᖅᑲᖅᑐᐃᔨᓕᕆᔨᒃᑯᑦ 
ᐃᓚᐅᑎᑦᓯᓂᐊᕐᒪᑕ ᓄᓇᕗᒥᒃ ᑐᓴᖃᑎᒌᖕᓂᖃᓕᕈᑎᒃ ᑎᑯᐊᖅᑕᐅᓂᖓᓂᒃ 
ᐃᖅᑲᖅᑐᐃᔨᐅᓂᐊᖅᑐᖅ ᓄᑖᖅ ᓄᓇᕗᒧᑦ,”  ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  
“ᒥᓂᔅᑕ ᒪᒃᓕᓚᓐ ᐅᕙᖓᓗ ᐅᖃᐅᓯᖃᓚᐅᒥᔪᒍᒃ 
ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᓂᖏᓐᓂᒃ ᓄᓇᓕᖕᓂ ᐃᖅᑲᖅᑐᐃᔨᐅᔪᑦ ᐊᒻᒪᓗ 
ᑮᓇᐅᔭᖅᑑᑎᒃᓴᖃᒃᑲᓐᓂᕆᐊᖃᕐᓂᖏᓐᓂᒃ ᓄᓇᓕᖕᓂ ᐃᖅᑲᖅᑐᐃᕕᐅᑉ 
ᐊᓯᐊᒎᖅᑎᑦᓯᓂᕐᒧᑦ ᑲᑎᒪᔨᕋᓛᓄᑦ.  ᒐᕙᒪᑐᖃᒃᑯᑦ ᐃᖅᑲᖅᑐᐃᔨᓕᕆᔨᖏᑦ 
ᐃᑲᔪᖅᓱᐃᓯᒪᖕᒪᑕ ᑕᒪᒃᑯᓂᖓ ᐱᒋᐊᖅᑎᑕᐅᓯᒪᔪᓂᒃ ᑭᖑᓂᕆᓯᒪᔭᑦᑎᓐᓂ ᐊᒻᒪᓗ 
ᐊᖏᓪᓕᒋᐊᖅᐸᓪᓕᐊᔪᒪᒐᑦᑎᒍ ᐃᑲᔪᖅᓱᐃᓂᖏᑦ.  ᑕᒪᒃᑯᐊ ᐱᒻᒪᕆᐅᖕᒪᑕ 
ᐱᕙᓪᓕᐊᑎᑦᓯᑎᓪᓗᒋᑦ ᓄᓇᓕᖕᓂ ᐃᖅᑲᖅᑐᐃᔨᓕᕆᔾᔪᑕᐅᓂᐊᖅᑐᓂᒃ.” 

ᓯᕗᓕᖅᑎ ᐅᑲᓕᖅ ᑐᓴᖅᑎᑦᓯ ᒋᐊᓚᐅᕐᒥᔪᖅ ᒥᓂᔅᑕ ᒪᒃᓕᓚᓐᒥᑦ ᓄᑖᓂᒃ ᐊᑭᑦᓯᕋᖅ 
ᒪᓕᒐᕐᓂᒃ ᐃᓕᓐᓂᐊᕐᕕᒃᓴᖓ ᐊᒻᒪᓗ ᐃᓕᓐᓂᐊᕈᒪᓂᖏᑦ ᓄᓇᓕᖕᒥᐅᑦ ᑕᒪᑐᒧᖓ.  
ᑖᓐᓇ ᐃᓕᓐᓂᐊᕐᕕᒃ ᐋᖅᑭᒃᑕᐅᓚᐅᖅᑐᖅ ᓯᓚᑦᑐᖅᓴᕐᕕᐊᒍᑦ ᕗᑎᔅ ᑲᓚᒻᕕᐊ ᐊᒻᒪᓗ 
ᑮᓇᐅᔭᖅᑑᑎᒃᓴᖃᖅᑎᑕᐅᓪᓗᓂ ᐃᓚᖓᒍᑦ ᓄᓇᕗᑦ ᐊᒻᒪᓗ ᑲᓇᑕᒥ ᐃᖅᑲᖅᑐᐃᔨᓕᕆᔨᑯᑦ 
ᐊᒻᒪᓗ ᐃᓕᓐᓂᐊᕈᒪᓂᖅᑕᖃᕐᒪᑦ ᑕᐃᒪᓐᓇ ᐊᔾᔨᐸᓗᖏᓐᓂᒃ.” 

ᓯᕗᓕᖅᑎ ᐅᑲᓕᖅ ᐃᓚᒋᐊᕆᓚᐅᖅᑐᖅ ᐱᒻᒪᕆᐅᓂᖓᓂᒃ ᑕᒪᒃᑯᐊ 
ᑐᓴᖅᑕᐅᒋᐊᖃᕐᓂᖏᑦ ᐱᒋᐊᖅᑎᑕᐅᓯᒪᔪᑦ ᐱᖃᑎᒋᓗᒋᑦ ᒐᕙᒪᑐᖃᒃᑯᑦ ᑕᒪᒃᑯᐊ 
ᑐᑭᓯᐊᔭᐅᑦᓯᐊᖁᓪᓗᒋᑦ ᖃᓄᐃᓕᐅᕈᑎᒋᕙᓪᓕᐊᔭᖏᑦ ᓄᓇᕗᑦ ᒐᕙᒪᖏᑦᑕ 
ᐱᐅᓯᕚᓪᓕᕈᑎᒋᒐᓱᐊᖅᑐᒋᑦ ᐃᓅᓯᖏᓐᓄᑦ ᓄᓇᕗᒥᐅᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
 
ᕕᓐᑎ ᕼᐋᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔩᑦ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: 975-6000 
ᓱᑲᑦᑐᒃᑯᑦ: 975-6099 
ᖃᕆᓴᐅᔭᒃᑯᑦ:  whalonen@gov.nu.ca 


